
				এই পাতাটির মুদ্রণ সংশোধন করা প্রয়োজন। 
বামদেব
তৃতীয় অধ্যায়।
দ্বিতীয় পরিচ্ছেদ ।
দেব দিবাকরের রথখানি একচক্র ; তাহাতে সাতটা ঘোড়া যুতিতে হয় ; যিনি সারথি, তাহার উরু নাই ; সুতরাং আপনাকে পরিশ্রম স্বীকার করিয়া সকল সংগ্ৰহ করিয়া লইতে হয়। তাহাতে বিলম্ব হইয়া পড়ে । সেই বিলম্বই হিম শিশির বসন্ত গ্রীষ্ম বর্ষ। শরৎ এই ষড় ঋতু ভেদের কারণ। সকলে সন্ধান জানেন না । মুতরাং শীতকালে অতি প্রত্যুষে যাহার শয়নতল পরিত্যাগ করা অভ্যাস, বসন্তকালে ভোরে উঠিবার তাহার ইচ্ছা থাকিলেও বেলা হইয় পড়ে। এই কারণে আমাদের জামাই বাবু ঠকিয়া গেলেন। অতি ভোরে বৃদ্ধের সহিত র্তাহার দেখা করিবার মানস ছিল ; কিন্তু সে মনোরথ উল্লিখিত কারণে পূর্ণ হইল না! ওদিকে নলিনীনায়ক সকল আয়োজন করিয়া একচক্র রথে অধিরূঢ় হইলেন, অরুণ অমনি পশ্চিমাভিমুখ হইয়া অশ্বগণকে কশাঘাত করিলেন। হংসগণ যেমন বেগে জলে সস্তরণ করে, অশ্বগণ তেমনি গগনপ্রাঙ্গণে ধাবমান হইল। জামাই বাবুর বেলা হইবার আরো একটী বিশেষ কারণ ছিল । দীর্ঘশৃঙ্গ পৰ্ব্বতের হঠাৎ একটা শৃঙ্গপতি, রাজকুমারীর প্রাণসংশয়, ভৈরবীদর্শন, ইত্যাদি কারণে দীর্ঘশৃঙ্গ পৰ্ব্বতে তুমুল আন্দোলন ও নানা প্রকার তক বিতর্ক হয়। সেই কারণে জামাই বাবুর শয়ন করিতেও অনেক রাত্রি হইয়াছিল। ইহাও তাহার শয্যা হইতে বেলায় উঠিবার একটা কারণ। বৃদ্ধের সহিত তাহার একটা নিগৃঢ় পরামর্শ আছে। মনে পেই উৎকণ্ঠ । উৎকণ্ঠ থাকিলে সুনিদ্রা হয় না। নিদ্রার ব্যাঘাত হইলেও ক্ষুভ ভোরে উঠা যায় না। জামাই বাবুর সে রাত্রিতে স্বযুপ্তি হয় নাই, স্বপ্নের অবস্থাতেই সে রাত্রি অতিবাহিত হইয়াছে। পাঠকগণ জানেন স্বপ্নের অবস্থা, না ঘুম না জাগরণ । তিনি হঠাৎ নয়নযুগল উন্মীলন করিয়া দেখেন, স্বৰ্য্যসারথি পূৰ্ব্বদিকে দর্শন দিয়াছেন। তাহার মন অতি ব্যাকুল হইল। তিনি শষ্যতেল পরিত্যাগ করিয়া উখিত হইবার চেষ্টা

